14/02/2023, 07:48

TERZ'ORDNI

lI-Karmelu

It-Tmexxija u t-Tregija tal-Fraternita

Skeda 4

Fit-tliet skemi ta’ gabel ipprezentajna I-elementi
fundamentali tal-hajja fraterna fil-fraternita tat-
Terz'Ordni Karmelitan Sekulari. Ghalkemm I-ideali
spiritwali u gholja huma importanti perdé dawn
ma jistghux jinzammu u jitharsu jekk ma jkunx
hemm struttura li tharishom u tippromovihom.
Ghaldagstant, Fraternita ma tistax izzomm fuq
sagajha u ma tistax tahdem b’mod tajjeb jekk ma
zzommx mal-istruttura li I-Ordni jrid ghal din il-
forma ta’ hajja Nisranija fil-Karmelu.

Ir-Regola TOK fil-fatt tiddedika paragrafi shah ghat-
tregija u t-tmexxija tal-Fraternita. Huwa mhux biss
tajjeb li nzommu ma’ dawn in-normi izda huma
fundamentali li jkollna ghax minghajrhom ma
hemmx fraternita li tiffunzjona tajjeb.

Ir-Regola taghmilha ¢ara fin-numru 59 li “l-oghla
Organu ta’ tmexxija hija I-Assemblea Generali
tal-assocjazzjoni jew tal-komunita, maghmula
mill-membri kollha”. Dan huwa I-ewwel numru li
jiftah il-parti tar-Regola fuq it-tregija. X'jindika
dan in-numru? L-ewwel nett li hija |-Fraternita
(hawnhekk imsejha “assocjazzjoni” u “komunita”)
li tmexxi lilha nnifisha. Mhuwiex mela I-Assistent
Spiritwali. Langas il-Moderatur jew il-Moderatrici.
Langas il-Kunsill. Imma hija I-Fraternita migbura
flimkien f'dik li tissejjah Assemblea Generali.
II-mod kif jitmexxa dan I-Organu jigi stabbilit
mill-Istatuti. L-Istatuti tal-Provinc¢ja Karmelitana
Maltija ghat-Terz’'Ordni Karmelitan Sekulari
jistabbilixxu li I-Assemblea Generali ssir kull tliet
snin. In-numri 44-55 jistabbilixxu li fl-Assemblea
Generali jsiru I-elezzjonijiet ghall-Uffi¢jali tal-
Fraternitd. L-Assemblea Generali izda ghandha
tkun iktar minn hekk. L-elezzjonijiet tal-Ufficjali
jsiru sabiex il-Fraternita tkun tista’ titmexxa u
tasal ghall-ideal tas-sejha taghha Karmelitana

kemm fuq livell individwali, izda wkoll fuq livell

ta’ fraternita. Ghaldagstant, |-Assemblea Generali
ghandha tkun okkazjoni ta’ valutazzjoni tas-snin
I-imghoddija, harsa 'l quddiem lejn ‘il fejn mixjin
bhala fraternita u tfassil ta" mission statement
ghas-snin li gejjin, sabiex I-Ufficjali jkunu jistghu
mbaghad janimaw il-Fraternita lejn dak I-ideal li
jkunu gablu fuqu flimkien. Dan huwa dak li ghandu
janima l-elezzjonijiet tal-Fraternita fl-Assemblea
Generali. Dan fuq livell lokali izda wkoll ghandu
jsir fuq livell Provincjali, dak li fostna jissejjah
“Nazzjonali”, terminu li mhuwiex preciz ghax it-
Terz'Ordni Sekulari huwa kanonikament parti minn
Provin¢ja Karmelitana partikulari u mhux min-
nazzjon. Fuq livell Provinc¢jali/Nazzjonali I-Istatuti
jistabbilixxu li jsir il-Kungress li I-ghan tieghu,
skont I-Art. 16, huwa li jkun hemm gharfien tat-
Terz'Ordni Sekulari fl-Arcidjocesi. Ikun tajjeb li
kieku I-Kungress ikun fil-fatt parti minn avveniment
iktar wiesgha tal-Assemblea Generali, mument,
bhal fi provincji ohra, li fih il-Fraternitajiet kollha
bil-Ferghat taghhom jiltaqghu halli jevalwaw u
jharsu ‘I quddiem sabiex ikun hemm direzzjoni
wahda li taghti linji gwida ghall-Uffi¢jali Provinéjali/
Nazzjonali fit-tmexxija ghall-gejjieni. Dan il-
mument jaf ikun ukoll wiehed li jsahhah ir-rabtiet
bejn id-diversi forom ta’ hajja Karmelitana (ara
I-Art. 17 tal-Istatuti).

Mela din hija l-ewwel struttura bazika u
fundamentali ghat-tregija u I-harsien tal-Fraternita
tat-Terz'Ordni Karmelitan Sekulari.

It-tieni organu ta’ tmexxija u tregija huwa I-Kunsill
tal-Fraternita. In-numri 60 u 61 jitkellmu fuq il-
Kunsill u I-ghan u I-irwol tieghu f'¢ertu dettall:
Kull komunita jew fraternita titmexxa minn Kunsill.
Dan il-Kunsill hu maghmul mill-Assistent spiritwali,

mill-Moderatur (jew responsabbli) u minn tnejn
jew aktar Kunsillieri (mhux aktar minn erba’),
skont I-ghadd tal-membri tal-komunita u skont
kif stabbilit mill-Istatuti lokali. Jifforma parti mill-
Kunsill ukoll ir-Responsabbli tat-tahrig.

Huwa dmir tal-Kunsill, u specjalment tal-
Moderatur, bl-ghajnuna tal-Assistent spiritwali,
jaghmel dak kollu Ii jista’ biex jippromwovi
[-interessi tal-komunita, biex il-membri tal-istess
komunita jistghu jwiegbu bl-ahjar mod ghas-sejha
taghhom ta’ lajci impenjati fil-bini tas-Saltna ta’
Kristu, fihom infushom u fid-dinja, skont I-ispirtu
u I-karizma tal-Karmelu i lejh gew imsejha mill-
Ispirtu, i jgassam id-doni skont ir-rieda tieghu
(Lhud 2:4) Dan id-dmir jitwettaq fi spirtu ta’
servizz evangeliku, filwagt Ii tigi evitata kull forma
ta’ setgha despotika.

Min-numru 62 sa numru 66 insibu mbaghad il-mod
ta’ kif ghandha ssir I-ghazla tal-Ufficjali, Ii huma:
1. L-Assistent Spiritwali

2. II-Moderatur

3. II-Kunsifliera (minn 2 sa 4)

Kull fraternita mbaghad ikollha Tezorier u wkoll
Segretarju nominati mill-Kunsill. Dwar ir-rwol ta’
dawn izda nithaddtu iktar ‘il guddiem. Nghidu biss
hawnhekk li I-irwol taghhom huwa differenti minn
dak tal-Kunsilliera. Ghalissa nieqfu hawnhekk fuq
dan il-livell baziku ta’ struttura ta’ tregija li hija
maghmula minn tliet partijiet li f’koordinament
armoniku bejniethom ifittxu li:

1. jippromwovi I-interessi tal-komunita

2. biex il-membri tal-istess komunita jistghu
jwiegbu bl-ahjar mod ghas-sejha taghhom ta’
lajéi impenjati fil-bini tas-Saltna ta’ Kristu, fihom
infushom u fid-dinja, skont I-ispirtu u I-karizma tal-
Karmelu li lejh gew imsejha mill-Ispirtu, Ii jgassam

id-doni skont ir-rieda tieghu (Lhud 2:4).

Huwa car mela fil-hsieb tar-Regola li I-Ufficjali
geghdin hemm biex jghinu lill-Fraternita tilhaq
I-ghan tas-sejha Karmelitana taghha. Fil-hsieb
tar-Regola mela t-tregija tat-Terz'Ordni Karmelitan
Sekulari mhijiex biss responsabilta tal-Assistent
Spiritwali jew tal-Moderatur, izda ta’ kulhadd skont
I-irwol tieghu fil-fraternita. Tant huwa hekk li
n-numru 66 tar-Regola jaghti I-awtorita lill-Kunsill
jinnomina "xi inkarigati ohra skont il-htiega u
I-kobor tal-komunita” sabiex jintlahaq dan I-ghan.
Hekk perezempju sistema prattika biex kulhadd
jaghti sehmu hija dik li jitwaqqgfu kummissjonijiet
jew celloli zghar fi hdan il-Fraternita sabiex

jiehdu hsieb janimaw aspett jew iehor tal-hajja
fraterna. Jekk il-Fraternita hija zghira sabiex

dan isehh, jistghu certi aspetti jinghataw f'idejn
membri diversi mill-Fraternita. Hekk kulhadd

ikun imheggeg jaghti sehmu fil-bini tal-Fraternita
u barra minn hekk il-Fraternita tistaghna iktar.
B'mod ¢ar, ir-Regola tghid ukoll li ghandha "tigi
evitata kull forma ta’ setgha despotika.” Meta
I-irwoli jitgassmu skont in-normi, hemm ingas
periklu li jkollna Despota li jmexxi. Despota huwa
xi hadd li ghandu |-awtorita u I-poter tat-tmexxija
kollha fiidejh. Ghalhekk, jekk ma tigix rispettata
I-istruttura tat-tregija mibnija fuq il-Fraternita, ikun
hemm i¢-¢ans li fostna jqumu d-Despoti, ikun min
ikun, li jmexxi I-Fraternita skont kif jagbillu u skont
kif ifettillu.

Fug dan il-livell ta’ tregija bagghalna hafna
x'nimxu. Ghad ghandna fraternitajiet li ma
ghandhomx u ma jharsux din I-istruttura bazika
ghal raguni jew ohra. Jew ghax ghadna bil-
mentalita li minghajr I-Assistent Spiritwali ma
nimxux, jew ghax hemm sitwazzjonijiet partikulari
. fil-fraternitajiet jew ukoll
ghax dak li jkun ma jhossux
kapaci, jonkella jippreferi
ma jimpenjax ruhu b’'mod
iktar shih. Hu x‘inhu, kull
Fraternita ghandha tara li
ged timxi u thares dak i
titlob ir-Regola u I-Istatuti
fejn tidhol tregdija. Inkella
nkunu geghdin immexxu
b'mod li huwa megqjus
irregolari. Dan ma ghandux
ikun ghax tkun ged
titnawwar ukoll il-Fraternita.

